
						Vikikaynak, özgür kütüphane

					

					


					
					
					Bu sayfa istinsah edilmiş
çignine bir kılıç urdı geyimini kecimini togradı altı barmak deriñi zahım erişdürdi kara kanı şorladı  koynı toldı kara başı buñaldı buñlı oldı hemân at başını çevürüp hisâra kaçdı yegenek kafirüñ ardından yetdi kafir hisâr kapusına girmişiken yegenek kara pulat üz kılıcıyıla kafirüñ boynın rastlayup şöyle çaldıkim başı top gibi öñine düşdi andan yegenek atın dönderip leşkere geldi kâfirler bu hâli gördi bolayki kavga basılaydı deyü dutsak olan kazılık koyu verdiler çıkup leşkere geldi sordıkim yigitler kâfiri kim öldürdi deyü burada soyladı görelüm hânum ne soyladı 

kaytabânum devesin yükli kodum nermidür mâyamıdur anı bilsem kazaayılda koyunımı yükli kodum koçmıdur koyunmıdur anı bilsem ala gözlü helâlum yükli kodum ermidür kızmıdur anı bilsem mere yigitler haber verüñ baña yaradan 'ışkına dedi yegenek dahı babasına kendüyi bildürmedi orada o dahı soyladı eydür 

kaytabânuñ mâyasını yükli koduñ ner oldı kaza ayılda koyunuñ yükli koduñ koç oldı ala gözlü helâluñı yüklü koduñ arslan oldı dedi dahı varup babasınuñ ayagına düşdi  babası dahı oglını bagrına basup gözlerin öpüp kuçdı andan hisâra yöriyiş etdiler yagmaladılar hisârı alup kelisyalan yıkup yerine mescidler yapdılar

